
ACTA DERA SESSION DETH PLEN DERA CORPORACION - AJUNTAMENT NAUT ARAN - 
 
Numerò: PLEN 1/2025. 
Caractèr: Extraordinari. 
Data: 13 de hereuèr de 2025, dijaus 
Orari: de 09:15 a 09:30 ores.  
Lòc.- Sala de sessions der Ajuntament de Naut Aran, Salardú. 
 
Assisténcia e quòrum.- 
 
I assistissen: 
 
Sr. César Ruiz-Canela Nieto.- Baile  
Sr. Anna Geli España.- Còssa CDA 
Sr. David Torres Alonso.- Còsso CDA 
Sr. Andrés España Cónsul.- Còsso CDA 
Sr. Marcos Amiell Moga.- Còsso CDA. 
Sr. Marc Tarrau Leja.- Còsso UA-PSC-CANDIDATURA DE PROGRÉS 
Sr. Edgar Gerotina Mora.- Còsso UA-PSC-CANDIDATURA DE PROGRÉS 
Sr. José Canut Herraiz.- Còsso UA-PSC-CANDIDATURA DE PROGRÉS  
Sra. Rosanna Sellart Vives.- Còssa ARAN AMASSA 
 
Sr. Mariano Capdevila Noguero.- Secretari-Interventor 
 
Quòrum.- 
 
S’amasse, per tant, eth quòrum legau reglamentari entara validesa dera session, pr’amor que i assistissen NAU 
(9) còssos des NAU (9), que de hèt e dret, compausen era Corporacion Municipau, en tot complir-se çò qu’ei 
previst enes arts. 46.2 c) dera Lei 7/85, de 2 d’abriu, reguladora des bases de regim locau; 98 c) deth Tèxte 
Refós dera Lei municipau e de regim locau de Catalonha, aprovada per Decrèt Legislatiu 2/2003, de 28 d’abriu; 
e 90 deth Reglament d’organizacion, funcionament e regim juridics des corporacions. 
 
Acte seguit s’examine, era orde deth dia prevista entara session que cònste des següenti punts: 
 
1èr.- APROBACION SE PROCEDÍS DER ACTA DERA SESSION ANTERIORA: 
 
Eth brolhon dera quau s’a trametut damb auança as senhors/es còssos/es. 
 
As efèctes de compliment de çò que dispòse eth ROF, e era rèsta de normativa vigenta, respècta ara publicitat 
des actes corporatius, se hè a constar qu’a demorat expausada en taulèu d’anoncis dera Corporacion er acta 
dera session deth Plen extraordinari de data 19 de deseme de 2024. 
 
Eth Plen dera Corporacion Municipau, per UNANIMITAT, DAMB ETH VÒT A FAVOR DE NAU (9) CÒSSOS 
ASSISTENTI DES NAU (9) CÒSSOS QUE FORMEN ERA CORPORACION MUNICIPAU, DES QUAUS SON CINC (5) 
CÒSSOS DETH GROP DE CDA (CONVERGÉNCIA DEMOCRATICA ARANESA) QUE SON ETH SR. CÉSAR RUIZ-CANELA 
NIETO, ERA SRA. ANNA GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH 
SR. MARCOS AMIELL MOGA, TRES (3) CÒSSOS DETH GROP UA-PSC (UNITAT D’ARAN-PARTIT DELS SOCIALISTES 

DE CATALUNYA) QUE SON ETH SR. MARC TARRAU LEJA, ETH SR. EDGAR GEROTINA MORA E ETH SR. JOSEP CANUT 
HERRAIZ E UA (1) CÒSSA DETH GROP ARAN AMASSA, QU’EI ERA SRA. ROSANNA SELLART VIVES, ACÒRDE:  
 
Aprovar er Acta dera session deth Plen extraordinari de data 19 de deseme de 2024. 
 
*Es intervencions d’aguest punt son registrades en següent ligam:  
https://videoacta.nautaran.org?pleno=20250213&punto=1 

 
2au. URBANISME 
 
2au. A)- Aprobacion iniciau dera modificacion des NNS de Naut Aran der article 125 d’actualizacion des 
condicions des edificacions de dimension major. 

PRP2025/41 
Expedient: 2025/186 (2245)  
Assumpte: Modificacion des NNS de Naut Aran der article 125 d’actualizacion des condicions des 

edificacions de dimension major. 
Interessat:  AJUNTAMENT DE NAUT ARAN 

 
Aprobacion iniciau dera modificacion des NNS de Naut Aran der article 125 d’actualizacion des condicions des 
edificacions de dimension major. 
 
En data 4 de hereuèr de 2024 auec entrada en Ajuntament de Naut Aran era memòria e era nòrma relativa ara 
Modificacion puntuau des Nòrmes subsidiàries e complementàries dera Val d’Aran, en municipi de Naut Aran, 
presentada pera enterpresa Manciñeiras/Parés, arquitecte associats, S.L.P. 

Era presenta MODIFICACION PUNTUAU DES NNSS DE NAUT ARAN DER ARTICLE 125 D’ACTUALIZACION DES 
CONDICIONS DES EDIFICACIONS DE DIMENSION MAJOR, ei ua operacion d’iniciatiua publica, en tant qu’ei ua 
figura de planejament generau, atau e coma s’establís en Decrèt legislatiu 1/2010, de 3 d’agost, que s’apròve 
entath Tèxte refós dera Lei d’urbanisme, e era sua posteriora modificacion Lei 3/2012, deth 22 de hereuèr, atau 
coma ath sòn Reglament. Ad aguesti efèctes, eth promotor d’aguesta Modificacion puntuau ei er Ajuntament 
de Naut Aran. 

Era prepausa de Modificacion a coma objectiu era actualizacion e adaptacion des determinacions der article 125 
tà adaptar-lo ath Tèxte refós dera Lei d’Urbanisme atau ar establit peth Plan Territoriau Parciau der Alt Pirenèu 
e Aran e peth Plan Director Urbanistic dera Val d’Aran. 

Ad aguest efècte se prepause eth redigit següent der article, a on eth vermelh e soslinhat se mèrque en que 
s’elimine e eth blu eth que s’incorpòre: 
 

Art. 125. Condicions des edificacions de dimension major. 
 
1. S'admetís eth bastiment d'edificacions de dimension major en finques de superfícia non inferiora a 
5.000 m2 damb accès dirècte ara vialitat de domini públic. 

2. Aguesti bastiments non poiràn èster adscrites ar usatge d’abitatge ne ar usatge comerciau. Açò non 
obstant, s'admetís er abitatge annèx vinculat as d’auti emplecs, destinat ath propietari o vigilant des 
installacions. Era superfícia d'aguest abitatge computarà as efèctes dera ocupacion permetuda. 
 
2. En aguesti bastiments non ei admetut er usatge residenciau, exceptat des vinculadi a explotacions 
agropecuàries que conformen era activitat economica prijncipau. En tot cas, es abitatges associadi a 
explotacions agràries e ramadères an de justificar era sua vinculacion damb es requisits que determine 
era legislacion urbanistica vigenta.  

 
3.  Era ocupacion maximala dera edificacion serà de 20% dera superfícia dera finca. Eth volum maximom 
dera edificacion serà, inclodides es parts soterrades, de 10.000 m3. 
 
3. Era edificacion aurà d’èster proporcionau as besonhs dera activitat e aurà de respectar es condicions 
der entorn e evitar impactes ambientaus negatius. 
 
Entà edificacions o installacions destinades ar usatge agropecuari, agricòla, ramadèr o forestau eth 
voluem maximom admetut serà de 10.000 m3, en tot inclodir es parts soterrades dera edificacion. Era 
ocupacion maximala dera edificacion non superarà eth 20% dera superfícia dera finca. 
 
Entà edificacions e isntallacions non destinades ar usatge agropecuarim agricòla, ramadèr o forestau e 
entàs qu’en aplicacion d’aquerò establit en TRLU siguen d’interès public, se redigirà un plan especiau 
urbanistic o s’aprovarà eth corresponent projècte, segontes eth procediment establit en article 48 deth 
TRLU, cossent damb es directritzes e determinacions establides en article 44 deth PDUVA. 
 
4. Era edificacion d’usatge agropecuari, agricòla, ramadèr o forestau se plaçarà respècte es limits dera 
finca: 

 
- a 10 m. o ara separacion minima preceptiva en front deth vial. 
- com a mínim a 10 m. de separacion enes auti limits. 
 
Cossent damb es determinacions der article 26 de PDUVA, es distàncies as camins existenti, 
considerades minimes desirables, se pòden redusir justificadaments enes casi en qu’era configuracion 
deth terren les hèsque inasequibles. 
 
Entara rèsta d’usatges, era edificacion se plaçarà ena distància minima des marges fixadi en PDUVA. 
 
5. Non son edificables damb bastiments de dimension major es finques damb pendent mieja superiora 
ath 20%. 
 
6. Era nautada maximala dera edificacion serà de 9m en quinsevolh punt; se n’exceptuen es humenèges, 
entre d’autes. Es edificacions destinades ar equipament comunitari, poiran arténher ua nautada 
superiora, s’ac justifiquen en programa de besonhs o eth tipe de bastiment. 
 
7. Es moviments de tèrres non pòden dar lòc a taluds damb pendent superiora ath 30%. Es taluds 
s’arboritzaràn. En tot cas eth perfil definitiu des terrens non poirà separar-se des naturaus de mès de 3m. 
 
8. Er espaci non aucupat pera edificacion poirà èster adscrit ar usatge agricòla o forestau.  

9. Es bastiments, de liura composicion, armonizaràn damb er entorn. En cap de cas se maumeterà era 
fisonomia ne se pertorbaràn es perspectives paisatgistiques deth lòc. 
 
10. S’aurà d’assegurar era depuracion des aigües residuaus. 
 

Justificacion dera prepausa. Besonh e conveniéncia.- Er article 97 deth TRLU, establís es tèrmes de justificacion 
dera modificacion des figures de planejament urbanistic enes quaus s’empare eth present document. En tèrmes 
generaus, e atau e coma s’expause en punt anterior, se considère qu’era natura des modificacions a introdusir, 
atau coma er objectiu que se persute justifiquen pleaments er interès public dera operacion. 
 
Atengut er informe der arquitècte municipau de data 10 de hereuèr de 2025 en quau s’informe favorablement 
ara aprobacion iniciau e ar inici dera sua tramitacion, e en conseqüéncia se prepause: 
APROVAR INICIAUMENT era MODIFICACION PUNTUAU DES NNSS DE NAUT ARAN DER ARTICLE 125 de Naut 
Aran, iniciar eth preceptiu periòde d’un (1) mes d’exposicion publica e dar traslat deth document ath Servici 
Territoriau d’Urbanisme entara sollicitud des informes sectoriaus pertinenti. 
 
Per tot çò que s’a expausat,  
 
Eth Plen dera Corporacion Municipau, per UNANIMITAT, DAMB ETH VÒT A FAVOR DE NAU (9) CÒSSOS 
ASSISTENTI DES NAU (9) CÒSSOS QUE FORMEN ERA CORPORACION MUNICIPAU, DES QUAUS SON CINC (5) 
CÒSSOS DETH GROP DE CDA (CONVERGÉNCIA DEMOCRATICA ARANESA) QUE SON ETH SR. CÉSAR RUIZ-CANELA 
NIETO, ERA SRA. ANNA GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH 
SR. MARCOS AMIELL MOGA, TRES (3) CÒSSOS DETH GROP UA-PSC (UNITAT D’ARAN-PARTIT DELS SOCIALISTES 
DE CATALUNYA) QUE SON ETH SR. MARC TARRAU LEJA, ETH SR. EDGAR GEROTINA MORA E ETH SR. JOSEP CANUT 
HERRAIZ E UA (1) CÒSSA DETH GROP ARAN AMASSA, QU’EI ERA SRA. ROSANNA SELLART VIVES, ACÒRDE:  
 
Prumèr.- Aprovar iniciauments era modificacion des NNSS de Naut Aran der article 125 d’actualizacion des 
condicions des edificacions de dimension major. 
 
Dusau.- Sométer eth present acòrd e er expedient de referéncia a informacion publica per tèrme d’un mes en 
Butletin Oficiau dera Província, en Diari La Mañana, en taulèu d’anoncis municipau, ena pagina web der 
Ajuntament de Naut Aran www.nautaran.org e en portal e-Agora a efèctes de possibles allegacions, 
reclamacions o suggeriments. 
 
Tresau.- Traméter aguest expedient as Servicis Territoriaus d’Urbanisme entà sollicitar es informes sectoriaus 
apertienti. 
 
*Es intervencions d’aguest punt son registrades en següent ligam:  
https://videoacta.nautaran.org?pleno=20250213&punto=3 

 
2au. B)- Aprovar era verificacion deth Tèxte Refós deth Plan Especiau Urbanistic tà concretar er usatge de 
lotjament dotacionau ar equipament comunitari de titularitat publica plaçat en airau deth PM1 de Baqueira, 
en municipi de Naut Aran. 

PRP2025/42 
Expedient: 2023/900 (2266)  

Assumpte: 
Plan Especiau Urbanistic tà concretar er usatge de lotjament dotacionau ar equipament 
comunitari de titularitat publica plaçat en airau deth PM1 de Baqueira, en municipi de 
Naut Aran. 

Interessat:  AJUNTAMENT DE NAUT ARAN 
 
Aprovar era verificacion deth Tèxte Refós deth Plan Especiau Urbanistic tà concretar er usatge de lotjament 
dotacionau ar equipament comunitari de titularitat publica plaçat en airau deth PM1 de Baqueira, en municipi 
de Naut Aran. 
 
Era Comission d'Urbanisme d'Aran, ena session de 27 de seteme de 2024, aprovèc definitivaments eth Plan 
especiau urbanistic tà concretar er usatge d'e lotjament dotacional ar equipament comunitari de titularitat 
publica plaçat en airau deth PM1 de Baqueira, de Naut Aran, promoigut i trametut per Ajuntament, i  supeditèc 
era publicacion ath DOGC i consegüenta executivitat ara presentacion d’un tèxte refós, verificat per organisme 
qu'a atorgat era aprobacion provisionau der expedient i degudament diligenciat, qu’incorpòre es prescripcions 
següentes: 

A. Cau Incorporar ua doble categoria ena ordenacion deth sistèma d’equipaments tà poder 
possibilitar en implantacion deth parc de pompièrs (usatge administratiu AD), e justificar era 
compatibilitat foncionau d’aguest usatge damb lotjament dotacionau prepausat. 
B. Cau fixar es paramètres urbanistics tà garantir era sua coeréncia damb es besonhs identificadi e 
es requeriments normatius d’aplicacion. 
C. Cau incorporar es consideracions der informe der ACA emetut en data 20.6.2024. 
 

En data 9 de deseme de 2024, auec entrada en Ajuntament de Naut Aran eth tèxte refós deth Plan Especiau 
Urbanistic entà concretar er usatge de lotjament dotacional ar equipament comunitari de titolaritat publica 
plaçat en encastre deth PMU PE-1 de Baqueira, entà dar compliment ar acòrd dera CUA de data 27 de seteme 
de 2024 d'aprobacion definitiva. Aguest document incorpòre es prescripcions der acòrd d'aprobacion definitiva. 
 
En data 19 de deseme de 2024, eth Plen der Ajuntament de Naut Aran, en session ordinària, de conformitat 
damb er informe der arquitècte municipau, de data 13 de deseme de 2024, aprovèc era verificacion deth Tèxt 
Refós deth Plan Especiau Urbanistic entà concretar er usatge de lotjament dotacional ar equipament comunitari 
de titolaritat publica plaçada en encastre deth PM1 de Baqueira, en  municipi de Naut Aran, entà dar 
compliment a totes es prescripcions remassades en acòrd dera Comission d'Urbanisme d'Aran de data 27 de 
seteme de 2024. 
 
En Session de 6 de hereuèr de 2025 era Comission d'Urbanisme d'Aran acordèc non dar conformitat ath tèxt 
refós per Ajuntament enquia que se solventen es errances materiaus següentes: 
 
- Cau ahíger referéncia ar usatge administratiu en article 1 dera norma, atengut que non s'i referís ara ora de 
detalhar er objècte deth Plan. 
- Cau hèr referéncia exprèssa ar usatge administratiu en article 3 a on s'apunte qu'eth sistèma urbanistic 
d'equipament comunitari se concrete en usatge de lotjament dotacional, sense referir er administratiu. 
- Er article 8 englòbe es dus usatges previsti en ua unica clau (EDP/AD). Cau tractar era possibilitat de desvolopar 
es dus usatges damb ua dobla clau (EDP) e (AD) dat qu'era clau (EDP/AD) non existís enes NNSS en vigor. 
- Atengut que, des diferenti usatges d'equipament comunitari definit enes NNSS, eth Plan assigne 
exclusivaments eth de lotjament dotacional public e eth d’usatge administratiu, cau solventar eth redigit der 
article 1 O a on s'apunten d'auti usatges des equipaments comunitaris coma usatges compatibles. 

- Ena representacion grafica deth plan "01 ZONIFICACION" se soslinhe er encastre damb era clau (EDP); cau 
ahiger-i era (AD) en coeréncia damb es determinacions deth Plan. 
 
 
En data 9 de hereuèr de 2025, auec entrada en aguest Ajuntament eth tèxte refós deth Plan Especiau 
Urbanistic entà concretar er usatge de lotjament dotacional ar equipament comunitari de titolaritat publica 
plaçat en encastre deth PMU PE-1 de Baqueira, que mencione toti es errors materiaus anterioraments citadi, 
entà dar compliment ar acòrd dera CUA de data 6 de hereuèr de 2025. 
 
Atengut er informe der arquitècte municipau, de data 9 de hereuèr de 2025, a on s'informe FAVORABLAMENTS 
deth tèxte refós presentat en aguest Ajuntament en data 9 de hereuèr de 2025, peth hèt qu’incorpòre totes 
es determinacions remassades en acòrd dera Comission d'Urbanisme d'#Aran. 
 
Eth Plen dera Corporacion Municipau, per MAJORIA ABSOLUTA, DAMB ETH VÒT A FAVOR DE UEIT (8) CÒSSOS 
ASSISTENTI, DES NAU (9) CÒSSOS QUE FORMEN ERA CORPORACION MUNICIPAU, DES QUAUS SON CINC (5) VÒTS 
DES CÒSSOS DETH GROP DE CDA (CONVERGÉNCIA DEMOCRATICA ARANESA) QUE SON ETH SR. CÉSAR RUIZ-
CANELA NIETO, ERA SRA. ANNA GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL 
E ETH SR. MARCOS AMIELL MOGA E TRES (3) VÒTS DES CÒSSOS DETH GROP UA-PSC (UNITAT D’ARAN-PARTIT 
DELS SOCIALISTES DE CATALUNYA) QUE SON ETH SR. MARC TARRAU LEJA, ETH SR. EDGAR GEROTINA MORA E 
ETH SR. JOSEP CANUT HERRAIZ, E UA (1) ABSTENCION DERA CÒSSA DETH GROP ARAN AMASSA QU’EI ERA SRA. 
ROSANNA SELLART VIVES, ACÒRDE: 
 
Prumèr: Aprovar era verificacion deth nau Tèxte Refós deth Plan Especiau Urbanistic entà concretar er usatge 
de lotjament dotacional en equipament comunitari de titolaritat publica plaçada en encastre 
deth PM1 de Baqueira, en municipi de Naut Aran, entà dar compliment a totes es prescripcions remassades en 
acòrd dera Comission d'Urbanisme d'Aran de data 6 de hereuèr de 2025. 
 
Dusau: Dar traslat deth Tèxte Refós deth Plan Especiau Urbanistic entà concretar er usatge de 
lotjament dotacional ar equipament comunitari de titolaritat publica plaçat en encastre deth PM1 de Baqueira, 
en municipi de Naut Aran ara Comission d'Urbanisme d'Aran, damb er objectiu de procedir ara sua publicacion 
en DOGC e ara consecutiva executivitat, s'atau ac considère oportun. 
 
*Es intervencions d’aguest punt son registrades en següent ligam:  
https://videoacta.nautaran.org?pleno=20250213&punto=4 

 
3au.- Aprobacion definitiva dera modificacion dera Ordenança fiscau num. 1 reguladora der Impòst sus Bens 
Immòbles, entà introdusir era bonificacion entara installacion de sistèmes entath profitament termic o 
electric dera energia solara enes bens immòbles deth municipi de Naut Aran. 

PRP2025/43 
Expedient: 2024/1255 (1213)  
Assumpte: Modificacion dera Ordenança fiscau num. 1 reguladora der Impòst sus Bens Immòbles, 

entà introdusir era bonificacion entara installacion de sistèmes entath profitament 
termic o electric dera energia solara enes bens immòbles deth municipi de Naut Aran. 

Interessat:  AJUNTAMENT DE NAUT ARAN 

http://www.nautaran.org/
https://videoacta.nautaran.org/?pleno=20250213&punto=4


Aj
un

ta
m

en
t d

e 
N

au
t A

ra
n 

 
 

  
 
 

7 

 

C/ Balmes, 2 

25598 Salardú 

Naut Aran (Lleida) 

973644030 

P-2523300-H 

info@nautaran.org - www.nautaran.org 

Aprobacion definitiva dera modificacion dera Ordenança fiscau num. 1 reguladora der Impòst sus Bens 
Immòbles, entà introdusir era bonificacion entara installacion de sistèmes entath profitament termic o 
electric dera energia solara enes bens immòbles deth municipi de Naut Aran. 
 
En compliment d'aquerò que dispòsen er article 17.4 deth tèxte refós dera Lei reguladora des isèndes locaus 
aprovat peth Reiau Decrèt legislatiu 2/2004, de 5 de març e er article 111 dera Lei 7/1985, de 2 d'abriu, que 
s'apròve entàth Tèxte refós dera lei municipau e de regim locau de Catalonha, se hè public qu'eth Plen der 
Ajuntament de Naut Aran, en session extraordinària, de data 21 de noveme de 2024, acordèc era aprobacion 
provisionau dera modificacion dera Ordenança fiscau num. 1 reguladora der Impòst sus Bens Immòbles, entà 
introdusir era bonificacion entara installacion de sistèmes entath profitament termic o electric dera energia 
solara enes bens immòbles deth municipi de Naut Aran. Aguest acòrd se sometec a informacion publica peth 
tèrme de trenta dies abils, mejançant edicte publicat en BOP num. 232 (numèro de registre 9795), de data 2 de 
deseme de 2024, en DOGC num. 9308, de data 11 de deseme de 2024, en diari “La Mañana” de data 6 de 
deseme de 2024 e en taulèu d’anoncis dera Corporacion municipau, a efèctes de possibles allegacions, 
reclamacions o suggeriments. 
Vist que finalizat eth tèrme d'informacion publica, non se presentèc cap tipe d'allegacion, reclamacion o 
suggeriment per çò qu'ei der acòrd mencionat, er acòrd d'aprobacion provisionau d'aguesta ordenança esdevie 
definitiu. 
 
Per tot çò que s’a expausat,  
 
Eth Plen dera Corporacion Municipau, per UNANIMITAT, DAMB ETH VÒT A FAVOR DE NAU (9) CÒSSOS 
ASSISTENTI DES NAU (9) CÒSSOS QUE FORMEN ERA CORPORACION MUNICIPAU, DES QUAUS SON CINC (5) 
CÒSSOS DETH GROP DE CDA (CONVERGÉNCIA DEMOCRATICA ARANESA) QUE SON ETH SR. CÉSAR RUIZ-CANELA 
NIETO, ERA SRA. ANNA GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH 
SR. MARCOS AMIELL MOGA, TRES (3) CÒSSOS DETH GROP UA-PSC (UNITAT D’ARAN-PARTIT DELS SOCIALISTES 
DE CATALUNYA) QUE SON ETH SR. MARC TARRAU LEJA, ETH SR. EDGAR GEROTINA MORA E ETH SR. JOSEP CANUT 
HERRAIZ E UA (1) CÒSSA DETH GROP ARAN AMASSA, QU’EI ERA SRA. ROSANNA SELLART VIVES, ACÒRDE:  
 
Prumèr.- Aprovar definitiuaments era modificacion dera Ordenança fiscau num. 1 reguladora der Impòst sus 
Bens Immòbles, entà introdusir era bonificacion entara installacion de sistèmes entath profitament termic o 
electric dera energia solara enes bens immòbles deth municipi de Naut Aran, (s’adjunhe còpia dera Ordenança 
fiscau referenciada en Annèx I). 
 
Dusau.- Publicar aguest acòrd definitiu damb eth tèxte intègre dera modificacion dera Ordenança mejançant 
eth corresponent edicte en Butletin Oficiau dera Província e en taulèu d’anoncis dera Corporacion municipau, 
atau madeish traméter en ressenha ath Diari Oficiau dera Generalitat. 
 
ANNÈX I  
 
ORDENANÇA FISCAU NUM. 1 REGULADORA DER IMPOST SUS BENS IMMÒBLES 
 
Art. 5 Bonificacions  
 
 4.- Bonificacions entara installacion de sistèma entath profitament termic o electric dera energia provenenta 
deth solei enes bèns immòbles deth municipi de Naut Aran. 
 

mailto:info@nautaran.org

4.1. Gaudiràn d'ua bonificació deth 50 per cent dera quòta intègra der impòst, pendent es cinc 
periòdes impositius següenti ara finalizacion dera installacion, enquia un maximom de 600 èuros ar an, toti es 
bens immòbles en que s'auràn installat sistèmes entath profitament termic o electric dera energia provenenta 
deth solei. Aguesta bonificacion se mantierà, laguens deth periòde concedit, mentre non varien es 
circonstàncies determinants deth sòn autrejament e atau ac preveigue era ordenança fiscau aplicabla en cada 
exercici. 
Non procedirà era bonificació quan era installacion des sistèmes entath profitament termic o electric dera 
energia provenenta deth solei seràn obligatòries cossent damb era norma especifica ena matèria. 
 
4.2. Tà gaudir d'aguesta bonificacion calerà amassar es següenti requisits: 
 
a) Es bens immòbles damb installacions d'autoconsum damb energia solara fotovoltaica electrica auràn d’auer 
ua poténcia electrica installada en plaques de com a mínim eth 20 per cent dera poténcia electrica contractada 
der immòble que sigue alimentat damb aguesta installacion. 
 
B) Es bens immòbles damb installacions d'autoconsum damb energia solara fotovoltaica termica auràn d’aufrir 
servici, com a mínim, ath 20 per cent dera demanda d'aigua cauda sanitària der immòble que sigue alimentat 
damb aguesta installacion. 
 
En cas concrèt d'abitatges plurifamiliars qu'agen ua installacion d'autoconsum compartir damb energia 
solara fotovoltaica electrica entà provedir electricitat o qu'agen ua installacion d'autoconsum compartir damb 
energia solara fotovoltaica termica entà provedir aigua cauda sanitària a cadun des abitatges, 
era bonificacion aplicabla serà era proporcionau ath nombre d'abitatges dera bastissa plurifamilhar afectada 
pera installacion, enquiath maximom deth 50 per cent dera bonificacion establida peth conjunt des abitatges. 
En cas d'abitatges plurifamihars qu'agen ua installacion d'autoconsum damb energia 
solara fotovoltaica electrica o termica per elements comuns, era bonificacion serà deth 5% sus era quòta intègra 
des elements comuns. 
 
Era aplicacion dera bonificació as sistèmes de profitament termic ei condicionada ath hèt qu'aguestes 
installacions entà produsir calor includisquen collectors que dispòsen dera omologacion en tot 
correspóner pe part dera administracion corresponenta. 
 
4.3. Aguesta bonificacion, qu’aurà caractèr pregat, li calerà sollicitar peth subjècte passiu abans qu'es 
respectives liquidacions aquerissen fermetat, e ara sollicitud se aurà d’acompanhar es següenti documents: 
- Era acreditacion dera legalizacion e omologacion pera Administracion competenta des installacions 
d'autoconsum damb energia solara fotovoltaica o, s'eth cas, era acreditacion dera legalizacion 
e omologació dera installacion e des collectors dera installacion de produccion de calor en de sistèmes de 
profitament termic. 
- Era documentacion acreditativa deth compliment des requisits qu’afrissen dret ara bonificació, cossent damb 
aquerò previst en apartat 2). 
- Era licéncia urbanistica o era comunicacion prealabla municipau qu’autorize era installacion des sistèmes 
entath profitament termic o electric dera energia provenenta deth solei. 
Er autrejament dera bonificació demorarà condicionada ara aprobacion dera sollicitud per part der Ajuntament. 
 
*Es intervencions d’aguest punt son registrades en següent ligam:  
https://videoacta.nautaran.org/?pleno=20250213&punto=6 
 

mailto:info@nautaran.org

4t.- Aprobacion deth nomentament deth Jutge/essa de Pau titular de Naut Aran. 
PRP2025/47 

Expedient: 2024/385 (1374)  
Assumpte: Nomentament deth Jutge/essa de Pau titular de Naut Aran. 
Interessat:  AJUNTAMENT DE NAUT ARAN 

 
Aprobacion deth nomentament deth Jutge/essa de Pau titular de Naut Aran. 
 
En data 15 de noveme 2024, auec entrada en aguest Ajuntament (registre d'entrada 2024/7595) eth certificat 
der acòrd adoptat pera Comission dera Sala de Govèrn deth Tribunau Superior de Justícia de Catalonha, de 
data 29 d'octobre de 2024, entà iniciar es tramits previsti qu'establissen es articles 4, 5, 6 e 7 deth Reglament 
3/1995, de 7 de junh, des jutges de patz, en relacion damb era art. 101 dera Lei Organica deth poder judiciau, 
entara designacion deth jutge/essa de patz titolar de Naut Aran, atengut qu'ei a punt de finalizar eth tèrme de 
quate ans entath que siguec nomentat. 
 
En data 5 de deseme de 2024 eth Conselh de Govèrn Locau, en session ordinària, acordèc iniciar es tramits 
qu’establissen es articles 4, 5, 6 e 7 deth Reglament 3/1995, de 7 de junh, des jutges de patz, en relacion damb 
er art. 101 dera Lei Organica deth poder judiciau, a fin de prepausar ath Tribunau Superior de Justícia de 
Catalonha era persona qu’a d’exercir eth cargue de jutge/essa de patz titolar de Naut Aran, partit judiciau de 
Vielha e Mijaran, província de Lhèida. 
 
En data 31 de deseme de 2024 se publiquèc en Butletin dera Província num. 250 (num. d'edicte 10970) eth 
partit que s'anonciaue era vacanta de jutge/essa de patz titolar, e se dauric era convocatòria pr'amor qu'en 
eth tèrme de quinze (15) dies naturaus es persones que siguessen interessades, ac sollicitèssen mejançant 
instància acompanhada de “curriculum vitae” deuant aguesta alcaldia. Aqueth madeish dia se publiquèc en 
edicte en taulèu electronic d'edictes municipau, e se remetec ath Jutjat de prumèra instància e instruccion de 
Vielha entara sua publicacion en taulèu d’anoncis. 
 
Finalizat eth tèrme de presentacion de sollicituds que demoraue establit peth dia 15 de gèr de 2024, se 
presentèren es candidats/es que se restaquen ara seguida: 
 
- En data 11 de gèr de 2025 damb eth numèro de registre d'entrada 2025/203 auec entrada en aguest 
Ajuntament era sollicitud dera Sra. Remei Bravo Morelló, tà optar ath cargue de Jutgessa de patz titolar de 
Naut Aran. 
 
- En data 15 de gèr de 2025 damb eth numèro de registre d'entrada 2025/317 auec entrada en aguest 
Ajuntament era sollicitud deth Sr. Ricardo Rodríguez Gómez, tà optar ath cargue de Jutge de patz titolar de 
Naut Aran. 
 
Atengut que cossent damb es articles 101.2 dera LOPJ e 6 deth RJP, correspon ath Plen dera corporacion 
efectuar prepausa de nomentament deth jutge de patz titolar per acòrd adoptat damb eth vòt favorable dera 
majoria absoluda des sòns membres entre es persones que, en tot amassar es condicions legaus, atau ac 
solliciten. 
 
Atengut qu'es dues persones qu’an sollicitat optar ath cargue de jutge/essa de patz titolar en municipi de Naut 
Aran amassen es condicions legaus e non son incurses en cap des causes d'incapacitat qu’establís er article 303 
en vigor dera Lei organica deth Poder Judiciau. 

mailto:info@nautaran.org

Atengut qu'era Sra. Remei Bravo Morelló a exercit aguesta foncion des de junh de 2003, e qu'aguesta 
trajectòria demòstre ua ampla experiéncia en cargue, atau coma ua coneishença prigonda des prètzhèts e 
deth foncionament dera justícia de proximitat. Era sua continuitat en cargue garantís era consolidacion dera 
sua experiéncia e era confidança dera comunitat. 
 
Estudiades es caracteristiques des persones presentades, eth curriculum vitae, era situacion professionau, 
atau coma era coneishença que s'a d'aguestes pes sues activitats, e per tot çò que s'a exposat, 
 
Eth Plen dera Corporacion Municipau, per UNANIMITAT, DAMB ETH VÒT A FAVOR DE NAU (9) CÒSSOS 
ASSISTENTI DES NAU (9) CÒSSOS QUE FORMEN ERA CORPORACION MUNICIPAU, DES QUAUS SON CINC (5) 
CÒSSOS DETH GROP DE CDA (CONVERGÉNCIA DEMOCRATICA ARANESA) QUE SON ETH SR. CÉSAR RUIZ-CANELA 
NIETO, ERA SRA. ANNA GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH 
SR. MARCOS AMIELL MOGA, TRES (3) CÒSSOS DETH GROP UA-PSC (UNITAT D’ARAN-PARTIT DELS SOCIALISTES 
DE CATALUNYA) QUE SON ETH SR. MARC TARRAU LEJA, ETH SR. EDGAR GEROTINA MORA E ETH SR. JOSEP CANUT 
HERRAIZ E UA (1) CÒSSA DETH GROP ARAN AMASSA, QU’EI ERA SRA. ROSANNA SELLART VIVES, ACÒRDE:  
 
Prumèr.- Aprovar escuélher ara Sra. Remei Bravo Morelló coma Jutgessa de Patz titolara deth municipi de Naut 
Aran, deth partit judiciau de Vielha e Mijaran. 
 
Dusau.- Prepausar eth nomentament dera jutgessa de patz titolara escuelhuda en Tribunau Superior de Justícia 
de Catalonha a trauès deth Jutjat de prumèra instància e Instruccion de Vielha. 
 
Tresau.- Notificar eth present acòrd a toti es interessats que s’an presentat era sua candidatura. 
 
*Es intervencions d’aguest punt son registrades en següent ligam:  
https://videoacta.nautaran.org/?pleno=20250213&punto=7 

 
5au.- Aprobacion deth nomentament de secretària idonèa deth Jutjat de Patz de Naut Aran. 

PRP2024/771 
Expedient: 2025/44 (1374)  
Assumpte: Nomentament de secretària idonèa deth Jutjat de Patz de Naut Aran 
Interessat:  AJUNTAMENT DE NAUT ARAN 

 
Aprobacion deth nomentament de secretària idonèa deth Jutjat de Patz de Naut Aran. 
 
Atengut en data 2 de junhsèga 2018 eth Diari Oficiau de Generalitat de Catalonha se publiquèc era 
Orde JUS/92/2018, de 27 de junh, sus eth nomentament de persones idonèes des secretaries des jutjats de 
patz de Catalonha. 
 
Atengut qu'aguesta Orde a per objècte regular eth procediment de nomentament de persona idonèa que se 
hèsque cargue dera secretaria deth jutjat de patz des municipis de mens de 7.000 abitants, e quan auràn 
superat aguest nombre, mentre non s'i nomente eth personau foncionari ath servici dera Administracion de 
justícia segontes era relacion de lòcs de trabalh que s'apròve, atau coma nomentar ua persona idonèa que se 
hèsque cargue deth jutjat de patz e deth registre civil respectiu, en cas d'agropacions de secretaris de jutjats 
de patz. 

Atengut que correspon ar organisme competent der ajuntament o, en cas d'agropacions de secretaries de 
jutjats de patz, ar organisme competent de cada ajuntament nomentar es persones idonèes que les calgue hèr 
cargue dera secretaria o deth registre civiu deth jutjat de patz respectiva, de conformitat damb eth 
procediment qu’ei previst en article 4, sense perjudici dera resolucion d'aprobacion qu’a d’efectuar eth 
conselhèr o conselhèra de Justícia enes tèrmes que preven es articles 8 e 9 dera Orde. 
 
Atengut que quan era secretària deth jutjat de patz forme part d'ua agropacion de secretaries de jutjats de 
patz en foncionament, cada ajuntament a de nomentar ua persona idonèa tà que se hèsque cargue de forma 
exclusiva der encastre deth registre civil deth jutjat de patz corresponent. 
 
Vist çò que dispòse ath respècte era Orde de 28 de mai de 1991, que se regule entath procediment 
d'aprobacion des nomentaments de secretaris de jutjats de patz de municipis de mens de 7.000 abitants. 
 
Atengut qu'ei competéncia deth Plen der Ajuntament efectuar eth nomentament deth/ dera responsabla dera 
secretaria deth jutjat de Patz de Naut Aran e deth registre civiu respectiu. 
 
Per tot çò que s'a exposat, 
 
Eth Plen dera Corporacion Municipau, per UNANIMITAT, DAMB ETH VÒT A FAVOR DE NAU (9) CÒSSOS 
ASSISTENTI DES NAU (9) CÒSSOS QUE FORMEN ERA CORPORACION MUNICIPAU, DES QUAUS SON CINC (5) 
CÒSSOS DETH GROP DE CDA (CONVERGÉNCIA DEMOCRATICA ARANESA) QUE SON ETH SR. CÉSAR RUIZ-CANELA 
NIETO, ERA SRA. ANNA GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH 
SR. MARCOS AMIELL MOGA, TRES (3) CÒSSOS DETH GROP UA-PSC (UNITAT D’ARAN-PARTIT DELS SOCIALISTES 
DE CATALUNYA) QUE SON ETH SR. MARC TARRAU LEJA, ETH SR. EDGAR GEROTINA MORA E ETH SR. JOSEP CANUT 
HERRAIZ E UA (1) CÒSSA DETH GROP ARAN AMASSA, QU’EI ERA SRA. ROSANNA SELLART VIVES, ACÒRDE:  
 
Prumèra.- Nomentar secretària idonèa deth Jutjat de Patz de Naut Aran ara Sra. Maria José Paba Constansa.  
 
Dusau.- Trasladar eth present acòrd ath Departament de Justicia amassa damb era documentacion 
corresponenta, cossent damb er article 4 dera Orde JUS/92/2018, de 27 de junh, sus eth nomentament de 
persones idonèes des secretaries des jutjats de patz de Catalonha. 
 
*Es intervencions d’aguest punt son registrades en següent ligam:  
https://videoacta.nautaran.org/?pleno=20250213&punto=8 

 
6au.- Aprobacion definitiva deth Projècte, aprobacion iniciau deth Plec de clausules administratives 
particulares e plec de prescripcions tecniques, e licitacion entara adjudicacion deth contracte d'òbres dera 
Naua bastissa plurifamilhar de loguèr assequible damb espaci de parcatge ena Plaça dera Pica, en Salardú, en 
municipi de Naut Aran. 

PRP2025/48 
Expedient: 2020/252 (2246)  

Assumpte: PROJÈCTE DE NAU EDIFICI PLURIFAMILHAR DE LOGUÈR ASSEQUIBLE DAMB ESPACI DE 
PARCATGE ENA PLAÇA DERA PICA, EN SALARDÚ, EN MUNICIPI DE NAUT ARAN 

Interessat:  AJUNTAMENT DE NAUT ARAN 

Aprobacion definitiva deth Projècte, aprobacion iniciau deth Plec de clausules administratives particulares e 
plec de prescripcions tecniques, e licitacion entara adjudicacion deth contracte d'òbres dera Naua 
bastissa plurifamilhar de loguèr assequible damb places de parcatge ena Plaça dera Pica, en Salardú, en 
municipi de Naut Aran. 
 
Er ajuntament vò promòir eth bastiment d'abitatges de loguèr assequible entà garantir qu'es residents deth 
municipi agen era possibilitat d'accedir a un abitatge digne. Aguesta iniciatiua ajude a retier era poblacion 
locau, e en milhorar era qualitat de vida, mès que mès entà joeni e familhes damb mens recorsi, en tot 
contribuïr atau ara coesion e ath desvolopament sostenible dera comunitat. 
 
Ei per açò qu'en data 4 d'octobre de 2024, auec entrada en aguest Ajuntament (numèro de registre 
2024/6597) eth Projècte basic de Naua bastissa plurifamiliar de loguèr assequible damb espaci de parcatge 
ena Plaça dera Pica, en Salardú, en municipi de Naut Aran, redigit per MANCIÑEIRAS/PARÉS, arquitectes 
associadi, S.L.P., damb un pressupòst totau de nau cents setze mil sies cents setanta nau èuros damb 
cinquanta nau centims (916.679,59 €), que sèt cents cinquanta sèt mil cinc cents ueitanta sies èuros damb 
quaranta quate èuros (757.586,44 €) corresponen ara execucion dera òbra e cent cinquanta nau mil nauanta 
tres èuro damb quinze centims (159.093,15 €) corresponen ar impòst sus eth valor ahijut. 
 
En data 16 d'octobre de 2024, era Junta de Govèrn Locau, en session ordinària aprovèc iniciauments eth 
Projècte basic de Naua bastissa plurifamilhar de loguèr assequible damb espaci de parcatge ena 
Plaça dera Pica, en Salardú, en municipi de Naut Aran, redigit per MANCIÑEIRAS/PARÉS, arquiectes associats, 
S.L.P., damb un pressupòst totau de nau cents setze mil sies cents setanta nau èuros damb cinquanta nau 
centims (916.679,59 €). 
Aguest acòrd se sometec a informacion publica peth tèrme de trenta (30) dies abil, en Butletin Oficiau dera 
Província num. 209 (num. de registre 8564) de data 29 d'octobre de 2024, en taulèu d’anoncis municipau, e 
ena pagina web der Ajuntament de Naut Aran: www.nautaran.org , a efèctes de possibles allegacions, 
reclamacions o suggeriments. 
 
Finalizat eth tèrme d'informacion publica non se presentèc cap tipe d'allegacion, reclamacion o suggeriment 
per çò qu'ei der acòrd mencionat, e de conformitat damb er acòrd d'aprobacion iniciau, se considère aprovat 
definitiuaments eth Projècte de referéncia. 
 
Atengut qu'er Ajuntament a era volentat d'iniciar pendent eth present exercici eth bastiment dera Naua 
bastissa plurifamiliar de loguèr assequible damb places de parcatge ena Plaça dera Pica, en Salardú, en 
municipi de Naut Aran. 
 
Per tot çò que s'a exposat, 
 
Eth Plen dera Corporacion Municipau, per UNANIMITAT, DAMB ETH VÒT A FAVOR DE NAU (9) CÒSSOS 
ASSISTENTI DES NAU (9) CÒSSOS QUE FORMEN ERA CORPORACION MUNICIPAU, DES QUAUS SON CINC (5) 
CÒSSOS DETH GROP DE CDA (CONVERGÉNCIA DEMOCRATICA ARANESA) QUE SON ETH SR. CÉSAR RUIZ-CANELA 
NIETO, ERA SRA. ANNA GELI ESPAÑA, ETH SR. DAVID TORRES ALONSO, ETH SR. ANDRÉS ESPAÑA CÓNSUL E ETH 
SR. MARCOS AMIELL MOGA, TRES (3) CÒSSOS DETH GROP UA-PSC (UNITAT D’ARAN-PARTIT DELS SOCIALISTES 
DE CATALUNYA) QUE SON ETH SR. MARC TARRAU LEJA, ETH SR. EDGAR GEROTINA MORA E ETH SR. JOSEP CANUT 
HERRAIZ E UA (1) CÒSSA DETH GROP ARAN AMASSA, QU’EI ERA SRA. ROSANNA SELLART VIVES, ACÒRDE:  

Prumèr.- Aprovar definitiuaments eth Projècte basic de Naua bastissa plurifamilhar de loguèr assequible damb 
places de parcatge ena Plaça dera Pica, en Salardú, en municipi de Naut Aran, redigit per MANCIÑEIRAS/PARÉS, 
arquitectes associats, S.L.P., damb un pressupòst totau de nau cents setze mil sies cents setanta nau èuros damb 
cinquanta nau centims (916.679,59 €), que sèt cents cinquanta sèt mil cinc cents ueitanta sies èuros damb 
quaranta quate èuros (757.586,44 €) corresponen ara execucion dera òbra e cent cinquanta nau mil nauanta 
tres èuros damb quinze centims (159.093,15 €) corresponen ar impòst sus eth valor ahijut. 
 
Dusau.- Aprobacion iniciau des plecs de clausules administratives particulares e prescripcions tecniques qu’an 
de regir era licitacion per procediment ordinari e dubèrt simplificat, damb diuèrsi critèris d'avaloracion, entara 
contractacion dera òbra dera Naua bastissa plurifamilhar de loguèr assequible damb places de parcatge ena 
Plaça dera Pica, en Salardú, en municipi de Naut Aran, enes tèrmes que figuren ara seguida: 
 
1.- Entitat adjudicadora 
 
a) Organisme: Ajuntament de Naut Aran 
b) Numerò d’identificacion: 2502540003 
c) Dependéncia que tramite expedient: Secretaria  
d) Tipe de poder adjudicador: Ajuntament de Naut Aran 
e) Principau activitat deth poder adjudicador: Servicis Generaus Administracion Publica 
f) Numerò d’expedient: 2020/252 
 
2.- Obtencion de documentacion e informacion 
 
a) Entitat: Ajuntament de Naut Aran 
b) Direccion: carrèr Balmes, 2 
c) Localitat e còdi postau: Salardú, Naut Aran, 25598 
d) Còdi NUTS: ES513 
e) Telefon: 973 64 40 30 
f) Adrèça electronica: secretaria@nautaran.org 
g) Adrèça d’Internet deth perfil deth contractant: https://www.nautaran.org/es/gestion-municipal/perfil-del-
contratante/ 
h) Data limit d’obtencion de documents e informacion: sies (6) dies abans que finalize eth tèrme fixat entara 
presentacion d’aufèrtes. Orari d’atencion de 8.30 a 14.30 ores 
 
3.- Objècte deth contracte 
 
a) Descripcion der objècte: Projècte basic de Nau edifici plurifamilhar de loguèr assequible damb espaci de 
parcatge ena Plaça dera Pica, en Salardú, en municipi de Naut Aran  
b) Admission de prorròga: Non 
c) Division de lòts e numerò de lots: NON 
d) Còdi NUTS deth lòc d’execucion: ES513 
e) Tèrme d’execucion: 15 mesi. 
f) Còdi CPV: 45212410-3 Trabalhs de bastiment d’edificis de lotjament 
 
4.- Tramitacion e procediment d’adjudicacion 
 
a) Tipe d’expedient: òbres 

mailto:info@nautaran.org
http://www.nautaran.org/
mailto:secretaria@nautaran.org

b) Tramitacion: ordinària 
c) Procediment: dubèrt simplificat 
d) Acòrd marc: NON 
e) Subasta electronica: NON 
f) Contracte reservat: NON 
g) Facturacion electronica: ÒC 
 
5.- Pressupòst de licitacion 
 
a) Pressupòst de licitacion: 916.679,59 € I.V.A includit 
b) Impòst sus eth Valor Ahijut: 159.093,15 € 
c) Valor estimat: 757.586,44  € sense I.V.A 
d) Finançament: Contracte finançat damb hons pròpris. 
e) Admission de Variants: NON 
 
 
6.- Garanties 
 
a) Garantia provisionau: NON 
b) Garantia definitiva: 5% del prètz finau aufertat, excludit er IVA 
 
7.- Requisits especifics deth contractista 
 
a) Classificacion: Grop C, Subgrops 2, 3 e 4, Categoria 1  
 
b) Solvéncia economica e financèra e solvéncia tecnica e professionau: Segontes ei previst ena clausula 2aua 
deth Plec de Clausules administratives particulars 
 
8.- Critèris d’adjudicacion 
 
-Critèris era ponderacion des quaus pogue depéner d’un judici de valor (SOBRE “B”) 
 
a) Memòria sus era execucion dera òbra e programa de trabalh entath bastiment deth “Nau edifici plurifamilhar 
de loguèr assequible damb espaci de parcatge ena Plaça dera Pica, en Salardú, en municipi de Naut Aran (enquia 
un maximom de 10 punts). 
 
Serà descartada tota aufèrta que, ena valoracion des critèris era ponderacion des quaus pogue depéner d’un 
judici de valor (SOBRE “B”) non pogue obtíer ua puntuacion igual o superiora a 6 punts.  
 
- Critèris era ponderacion des quaus ei automatica (SOBRE “C”) 
 
a) Aufèrta Economica (enquia un maximom de 85 punts), cossent damb era següenta formula matematica: 
 
Punts aufèrta 85 - 100 * (Prètz aufèrta a puntuar - aufèrta mès economica)  

(Aufèrta mès economica) 
 

mailto:info@nautaran.org

b) Trabalhadors damb discapacitat (enquia un maximom de 5 punts), a rason d’un (1) punt per cada trabalhador 
damb discapacitat que justifique eth licitador ena plantilha, ans 2024-2025. 

 
9.- Presentacion d’aufèrtes o sollicituds de participacion 
 

a) Data limit de presentacion: Serà vint (20) dies naturaus compdadi a compdar de londeman dera 
publicacion en Perfil deth Contractant. 

b) Documentacion que cau presentar: Segontes ei previst ena clausula 4aua deth Plec de clauses administratives 
particulares. 
c) Modalitat de presentacion: Presentacion electronica: Perfil deth Contractant 
d) Dubertura d’aufèrtes: Eth prumèr dimèrcles abil un viatge passades 24 ores dempús dera finalizacion deth 
tèrme de presentacion des proposcions, entàs 13:30 ores ena Sala de Sessions der Ajuntament de Naut Aran. 
 
10.- Llengües per redactar les ofertes o sol·licituds 
 
Catalan, castelhan e aranés 
 
Tresau.- Simultanèaments, s'anóncie eth concors public de licitacion, cossent damb es condicions establides 
en plec de clausules administratives e eth plec de prescripcions tecniques, e damb eth benentenut, qu’en cas 
que se presenten allegacions as plecs, se suspenerà era licitacion enquia que, un viatge resolvut, s'anóncie de 
nau era convocatòria. Eth tèrme que manque entara presentacion de prepauses se reprenerà a compdar de 
londeman dera resolucion des reclamacions. 
 
Quatau.- Sométer eth present acòrd a informacion publica per un tèrme de vint (20) dies naturaus tà possibles 
allegacions, reclamacions o suggeriments mejançant publicacion der edicte dera aprobacion definitiva deth 
Projècte en Butletin Oficiau dera Província, ena pagina web der Ajuntament de Naut Aran e en 
taulèu electronic d’anoncis municipau, atau coma er anonci de licitacion damb tota era documentacion 
integranta der expedient de contractacion, en particular eth plec de clausules Administratives e plec de 
prescripcions tecniques en Perfil deth Contractant que se tròbe ena pagina web der Ajuntament. 
 
*Es intervencions d’aguest punt son registrades en següent ligam:  
https://videoacta.nautaran.org/?pleno=20250213&punto=10 

 
E en non auer mès assumptes que tractar, eth baile lhèue era sessio, entàs nau e mieja deth maitin, dera quau, 
coma secretari, extengui aguesta acta. 
 
 

Eth secretari-interventor Vist-e-platz 
Eth baile 

 
MARIANO CAPDEVILA NOGUERO 

 
CÉSAR RUIZ-CANELA NIETO    

